EPIGRAMMI
Ta’ ANTON BUTTIGIEG
Fil-Milied -
Kull sena fil-Milied kulhadd xi haga
joffri bil-hrara lil Gesd Tarbija;

it-twajbin joffru u jaghtu r-rieda tajba,
il-hziena joffru wkoll: I-ipokrisija.

Ix-Xjuh

Ix-xjuh fil-pjazza ta’ quddiem il-Knisja
iqattghu ftit miz-zmien,~—hekk minn ghalihom;
intant minn wara l-bank, bla hadd ma jilmhu,
iz-zmien bil-mod il-mod iqatta’ fihom.

Faqar fir-Rahal

Is-sagristan ma jistax jaqla” habba;
tal-kappillan beda - jisvojta I-but;

u bil-guh id-deffien; oh! x’gharukaza!
go rahal shih hadd hadd ma qed imut!

Bhal Ghangbuta

li-ligi bhal ghanqbuta qalb il-weraq:
I-insetti I-kbar jagsmuha bla tbatija;
izda l-insetti z-zghar jibqghu mehula
u fiha misfufin minghajr moghdrija.

Onfoh ja Tramuntana!

Onfoh, ja Tramuntana, bl-influwenza;
ixhet fis-sodda lil kull min issib;
imla lic-¢imiterju bil-katavri;

imla bil-flus il-kxaxen tat-tabib!

Modesta:

Modesta hoxna u smina qisha ghogla,
tohrog skullata tippassigga spiss;
il-ghogla ma tisthix b’sidirha barra;
Modesta tisthi u tikxef nofsu biss.

Grezz

“Tabib! Tabib!”, ir-ragel hareg ighajjat;
“Xi gralha Grezz?”, stagsew fis il-girien;

u gie t-tabib, u sab li kull ma keliha:
ghall-ewwel darba zammet kelma fzaqqha!

l¢-Caj

Ghax ghomru jbigh il-hut, jigri mat-toroq,
ighajjat “bil-hut haj wasal i¢-Caj!”;

il-hut kien dejjem haj, ghalkemm kien mejjet;
ié-Caj kien dejjem mejjet, ghalkemm haj.



